
Kalaallit Nunaanni Inuit nalunaarsorsimaffiannik, Norgemi sametingimi valgmanntallimut 

aaqqissuussineq isumassarsiorfigalugu (Kalaallisut inuit nalunaarsorsimaffiat aamma 

qinersisartut nalunaarsorsimaffiat), nammineq kajumissutsimik nalunaarsuinermik aamma 

qinersisartut nalunaarsorsimaffiannik tunngaveqartumik, suliaqarnissamik Naalakkersuisut 

peqquneqarnissaannik Inatsisartut aalajangiiffigisassaattut siunnersuut.  

(Pele Broberg, Naleraq) 

 

Akissuteqaat 

(Naalakkersuisut Siulittaasuat) 

 

 

Siullermeerneqarnera 

Naalakkersuisunit Inatsisartut aalajangiinissaannut siunnersuuteqartoq, Naleraq sinnerlugu 

Inatsisartuni ilaasortaq Pele Broberg, qujaffigaarput. 

 

Sametingetimut qinersinermut tassungalu tunngatillugu aalajangiisinnaassuseq norskit inatsisaat 

malillugu aalajangersagaavoq: ”Lov om Sametinget og andre samiske rettsforhold (Sameloven)”. 

Sameting-i pillugu intatsit aammalu samit inatsisitigut inissisimanerat pillugu inatsit”.  

Namminersorlutik Oqartussat pillugu inatsimmi §1-imi allassimavoq, inatsisiliorneq Inatsisartut 

ingerlatassarigaat, inatsisinillu atuutsitsineq Naalakkersuisunit ingerlanneqassasoq. 

 

Sametingetimi nammineq ingerlanneqartunut qaqilerisinnaatitaapput, apeqqusiisinnaatitaapput 

susassaqarfigisarlu pillugu oqaaseqartoqarsinnaalluni. Tassunga ilanngullugu sammisat 

oqartussaqarfinni namminersortunilu ingerlanneqartut aamma saqqummiunneqarsinnaapput.  

Namminersorlutik Oqartussat Kalaallit Nunaanni inatsisiliorsinnaatitaapput, taakkualu 

qulakkeertussaallugu suliassaqarfinni angerlaanneqarsimasuni inatsisit atuutsinneqarnerat. 

 

Uanittaaq ilaavoq 2001-imi Kalaallit Nunaata uppernarsarsimammagu europami inuit 

pisinnaatitaaffiinut tunngatillugu isumaqatigiissut Kalaallit Nunaanni atuutsinneqarnera. Europami 

inuit pisinnaatitaaffiinut isumaqatigiissut Nunarsuarmi inuit pisinnaatitaaffiinut 

isumaqatigiissummit aallaaveqarpoq. Kalaallit Inunnit aallaaveqarnerinik 

nalunaarsorneqartalernissaannut tunngatillugu siunnersuutigineqartup isummerfigineqarnissaa 

anguniarlugu pisariaqartinneqarpoq sunniutaasinnaasunik misissuisoqarnissaa. 

 

Taamak oqaaseqarluta Naalakkersuisunit siunnersuutigineqartoq pillugu ima 

allannguisoqarnissaanik siunnersuuteqarpugut:  

Kalaallit Nunaanni inuit namminneq piumasaminnik inuttut nalunaarsorneqartalernissaannut 

sunniutaasinnaasunik Naalakkersuisut misissuinissamut peqquneqarnissaannut Inatsisartut 

aalajangiiffigisassaattut siunnersuut.  

Nalunaarusiaq Inatsisartut 2023-mi ukiakkut ataatsimiinnissaannut naammassereersimassaaq. 


